
No ano 2016 tivo lugar en Santiago de Compostela o Congreso Inter-
nacional Guerras e Conflitos Sociais de Onte e de Hoxe (Literatura e Arte),
onde investigadores de distintas partes do mundo e especialidades daban a
conecer o seu traballo en comunicacions, seminarios e reuniéns. Algunhas
desas contribuciéns, agora en formato artigo, ofrécense ao publico a través
da publicacién dun novo nimero da Colecciéon Cadernos do Mediador do
Instituto de Ciencias da Educacion (ICE) da Universidade de Santiago de
Compostela (USC). A sta edicién vén da man de Rocio G-Pedreira, Marfa
Joseta Mosteiro Garcia e Verénica Pousada Pardo, quen decidiron manter o
titulo do evento. A publicacién é en formato dixital e atdpase dispoiiible en
http://www.usc.es/libros/index.php/spic/catalog/book/1106.

Esta publicacién comeza cun artigo a modo de introducién asinado por
Carmen Franco- Vizquez baixo o titulo “Conflitos bélicos e sociais: dous te-
mas imprescindibles na educacion literaria e artistica”. A autora explica a ori-
xe do devandito monogrifico e adianta o contido dos 25 artigos, escritos en
lingua portuguesa, galega ou castelin dependendo da opcion persoal dos au-
tores (dous deles tamén son ofrecidos en inglés). Miis ald de funcionar como
unha simple introducién, a investigadora dd conta dos seus cofiecementos
na temdtica e profunda con acerto na representacion de guerras e conflitos
sociais nas obras dirixidas aos mdis novos, na importancia dos mediadores e

no cofiecemento e interpretacién das obras dende os campos da educacion
literaria e artistica. Doutra banda, indicase que as andlises de distintas obras
realizadas polos investigadores participantes tefien por obxectivo “contribuir
a mitigar a imaxe sobredimensionada e frivola que os medios de comunica-
cién actuais ofrecen deles [dos conflitos bélicos e sociais] e que pode chegar
a instalar na sociedade unha imaxe mdis espectacular ca dramdtica e mesmo
converter eses enfrontamentos e actitudes en modelos a imitar” (p. 10).

A parte fundamental do volume estrutirase en ddas grandes temdticas:
“Conflitos bélicos” e “Conflitos sociais”. A primeira integra un total de 17
artigos e dbrese cun estudo asinado por Fernando Azevedo, Licia Barros
e Renata Junqueira de Souza, onde se analizan a obra O Principio, de Paula
Carballeira e os resultados obtidos despois de traballala nunha sesion con pais
e nais de cativos. Esta sesion tifia por obxectivo dotar aos primeiros mediado-
res de lectura das habilidades para crear contextos que animen e promovan o
habito lector entre os mdis novos. Compre salientar que se trata dun artigo
que vai mdis ald da anilise tedrica da narrativa, ofrecendo ideas e propostas
de traballo para mediadores e formadores de mediadores. Na mesma lifia,
enlazando literatura e educacion dun xeito claro, no seguinte artigo analizase
a producion literaria arredor da “Guerra do Contestado” e as vias e recursos
utilizados para a transmision do cofiecemento sobre o conflito nas escolas de
ensino fundamental das cidades implicadas directamente, Porto Unido SC e
Unido da Vitéria PR. Quizais o mdis interesante sexa a aproximacion a unha
parte fundamental da historia do Brasil grazas ao achegamento histérico e
tedrico co que comeza o artigo, que, a0 MesmMo tempo, gana moito prota-
gonismo en detrimento do estudo das producidns literarias e recursos dos
mediadores.

O artigo de Rita Gomes da Silva Basilio remite 4 aplicacion prictica dun
proxecto educativo, MotivArte, cuxo obxectivo reside en garantir aos alumnos
do 1° ciclo do Ensino Bisico o acceso gratuito a unha serie de actividades
educativas e formativas, abrindo asi o dmbito da educacién escolar 4 parti-
cipacion de entidades extra-escolares para a creacién de novas practicas de
aprendizaxe non formal. Neste contexto, propuxoselle a un grupo de escolas
de Leiria (Portugal) a aplicacién dun proxecto educativo dirixido 4 aprendi-
zaxe do xadrez, da literatura e das artes empregando como base pedagéxica a
obra A Guerra do Tabuleiro de Xadrez, de Manuel Anténio Pina. A narracion,
a partir da idea da vida como xogo e da relacién entre o xadrez e a vida como

aprendizaxe para dominar os movementos de cada xogada e para cofecerse
a un mesmo, achega o tema da guerra 4s crianzas a través dunha lectura pro-
funda e metaférica. Nesta tendencia, Sara Reis da Silva tamén centra o seu
artigo nesta obra e no microconto “Contra os canhdes”, de Ana Saldanha.
Na sta publicacién di conta dunha das posibles figuracions da guerra nas
obras dirixidas aos mdis novos, representada como un xogo. Segundo a au-
tora, tratase da fundacién da ficcién “na elabora¢io de uma outra ficgio, ora
por via de um voluntdrio gesto lidico infantil, ora pelo movimento de outras
personagens, assistimos a confabulacio de brincadeiras —revestidas, afinal, de
profunda seriedade— que reinventam a guerra” (p. 216).

O estudo realizado por Isabelle Grifin Deyn (dispoiiible en castelin e
inglés) tamén fai referencia ao poder da literatura no dmbito educativo, iden-
tificindoa como “una literatura de memoria y mds tarde, de ‘hacer memoria”
(p. 164). Centra a sua andlise naquelas historias que achegan a Guerra Civil
Espafiola ao lectorado contemporineo. Para manifestar a sda hipotese aplica
o concepto de “ecoloxia literaria” desenvolvido polo fil6logo aleman Hubert
Zapf. Esta baséase en “entender el mundo como un sistema ciclico en con-
tinuo didlogo e interaccion, donde la literatura actda como un sensor de las
necesidades interiores de una sociedad” (p. 164).

A ilustracion pode ser identificada como unha materia esencial nos arti-
gos de Carmen Ferreira Boo e Rebeca Cristina Lopez Gonzilez. A primeira
autora analiza as narrativas visuais presentes en varios albums ilustrados reali-
zados por Roberto Innocenti para acompaiiar os textos de Christophe Gallaz
(Rose Blanche), Ruth Vander Zee (Erika’s Story) e ]. Patrick Lewis (The Hou-
se). A segunda autora, Lopez Gonzilez, fai unha anilise exhaustiva de cada
elemento visual de La Guerra Civil contada a los jovenes, con texto de Arturo
Pérez-Reverte e ilustrado por Fernando Vicente, onde se destaca o poder
da ilustracion como elemento amplificador das posibilidades pedagéxicas das
obras literarias.

Doutra banda, ¢ ben sabido que a tematica dos conflitos bélicos tradi-
cionalmente censurada de maneira recorrente. Neste punto, Cristina Cafia-
mares Torrijos e César Sdnchez Ortiz falan da utilizacion das obras infantis
como propaganda, nos casos en que apoian algin dos bandos implicados no
conflito, e da censura, cando se opta por silenciar un tema e afastalo destas
franxas de idade. Por sorte, este excesivo maniqueismo da literatura, que sen

dubida empobrece o valor e calidade das produciéns, vese remitido co paso
do tempo e afidnzase a partir do 1975.

A seguinte autora, Rocio G-Pedreira, explica como os conflitos bélicos
transforman a recepcién que se fai do dlbum ilustrado The Story of Ferdinand,
que nace aparentemente afastada de propdsitos moralizadores ou discolos
para rematar converténdose nun simbolo pacifista e representativo de grupos
discriminados. Ademais, a andlise dalgins elementos visuais permite aproxi-
marse 4 simbiose complementaria que texto e ilustracién fan nunha produ-
cién pioneira dentro do formato album, e que segue vixente ata a actualidade.
Agora con miis forza grazas a sia recreacién no medio audiovisual e ao tra-
tamento de temdticas en auxe como o maltrato animal.

Os investigadores participantes tamén exploran outros campos de andlise,
como por exemplo Gloria Bazzocchi. Ela, a propésito da traducion ao italia-
no que realizou de ddas novelas de Vicente Mufioz Puelles, achega o lector
ao campo da traducion, destacando as dificultades que atopan estes profesio-
nais no seu labor. Posteriormente, no grupo de estudos arredor dos conflitos
sociais, Barbara Pregelj retoma a temdtica e fala da traducién ao esloveno de
obras infantis e xuvenis como un elemento fundamental do asentamento des-
te subsistema, posto que se estd ante unha literatura pequena que no pasado
foi minoritaria.

O estudo de Jodo Luis Ceccantini da narrativa xuvenil Pra vocé eu conto do
premiado escritor e médico brasileiro Moacyr Scliar, profunda no modo en
que estd construida a narrativa, a cal sitia simultaneamente nos territorios
do romance de formacion ou bildungsroman e a ficcion historica. Retrata asi
unha das tendencias principais da literatura xuvenil, que conecta moi ben cos
intereses e momento evolutivo do lectorado adolescente.

A anilise concreta dunha producion centra varios artigos desta primeira
seccion relativa aos conflitos bélicos. Entre eles, Alba Rozas Arceo fai un
interesante estudo dos temas desligados da obra The Hobbit, de ]. R. R. To-
lkien. Faino a partir da reformulacién dos elementos constituintes do mito
de Prometeo e realiza un paralelismo entre os conflitos bélicos da ficcién
fantdstica e a Primeira Guerra Mundial. Este artigo destaca por reivindicar
o potencial do fantistico ao falar, dende o afastamento, da mdis achegada e
dura realidade. A fantasia, a través do reflexo particular que fai da realidade,

garda a esencia da existencia humana e pode e debe ter un lugar fundamental
na formacion literaria dos lectores de todas as idades.

A continuacién, a famosa historia biogrifica de Sadako Sasaki achégase
aos lectores a través dun estudo comparativo das obras de Karl Bruckner e
Eleanor Coerr, realizado por Arinzazu Sanz Tejeda. Ademais do interese da
andlise literaria e textual das obras, a investigadora mantén no seu artigo o
espirito e a mensaxe esperanzadora transmitida pola pequena Sadako a través
do seu intento frustrado de realizar as 1000 grdas de papel.

Tamén atopamos estudios mdis panoramicos, como o de José Anténio
Gomes sobre os modos de representacion de ambas as ddas guerras nas na-
rrativas infantis e xuvenis, ou o artigo sobre a evolucién da representacién
literaria do Holocausto, dende a posguerra ata o comezo do século XXI, rea-
lizado por Cldudia Sofia de Sousa Mendes Mota.

Este primeiro bloque, como xa dixemos antes, referido a conflitos béli-
cos, pecha con dous artigos mais especificos: o de Maria Madalena Marcos e
Carlos Teixeira da Silva, que falan de modos de representacién dunha tema-
tica tan complicada como € a guerra na literatura dirixida ds crianzas. Non
obstante, focalizan o seu estudo na anilise do libro de Eugénia Neto E nas
Florestas os Bichos Falaram, e desticase a idea da guerra pola paz como a dnica
alternativa xusta. Asi mesmo, Ana Cristina Vasconcelos de Macedo escribe
un estudo sobre Ilse Losa como testemuiia da Segunda Guerra Mundial. Fala
da maneira na que a sta propia experiencia toma forma na ficcién literaria,
destacando a importancia destas producions “para uma efetiva reconciliagio
do homem consigo prépio, com os outros e com o mundo, olhando para o
passado e evitando-se a repeti¢io dos erros” (p. 298).

O segundo conxunto de artigos relativos aos conflitos sociais comeza pro-
pofiendo unha viaxe literaria ata Africa da man de Fernando Azevedo e Pedro
Albuquerque. Esta viaxe farase a través das narrativas infantoxuvenis de Pe-
petela, Ondjaki e Manuel Rui. Estes investigadores dan conta da evolucion
dunha literatura relativamente recente, que contintia camifio afastindose da
lifia de temdtica bélica iniciadora, falando agora de opcidns politicas, do pre-
sente e do futuro. Tritase doutra aproximacion histérico- literaria complexa
e enriquecedora, que nos axuda a “viaxar” ata lugares afastados e permiten o
desenvolvemento da empatia e da solidariedade.

Ao igual que aconteceu co primeiro grupo, desta volta atopamos estudos
mais panordmicos e outros especificos, que versan sobre un autor ou unha
obra. Do primeiro grupo destaca o artigo de Isabel Mocifio Gonzilez que,
antes de centrarse na representacion dos conflitos sociais en concreto, ache-
ga unha breve e interesante aproximacion tedrica ao status e caracteristicas
especificas da literatura xuvenil e, en concreto, da galega. Ademais, tamén
dé conta do volume de publicacions e do avance dende o tratamento de pro-
blemas sociais ata dramas individuais. O estudo de Mocifio compleméntase
4 perfeccion coa proposta de Karina de Oliveira. Relata un estudo compara-
tivo dos procesos de formacion dos subsistemas literarios xuvenis brasileiro
e galego, que presentan na sia constituciéon moitas semellanzas, como queda
patente a través da andlise dunha obra xuvenil do escritor brasileiro Caio
Riter e outra da galega An Alfaya.

A literatura galega segue no punto de mira co artigo de Mar Fernandez
Vizquez sobre as posibilidades da producién infantil e xuvenil de Marcos
Calveiro para a resolucién de conflitos contemporineos. Establece unha
clasificacién de tres posibles categorias tipoloxicas: exclusion dos diferentes,
degradacion humana do medio e loita polo poder. En efecto, a eleccion des-
te autor non podia ser mdis acertada nun monogrifico destas caracteristicas
pola atencion que lles presta a estes conflitos na stia proposta literaria.

Giulia Maltese centra o seu estudo na literatura de Gonzalo Moure, co
obxectivo de axudar a construir os alicerces do compromiso e a loita contra
o exilio saharaui, destacando o papel que deben xogar estas produciéns no
desenvolvemento da tan necesitada conciencia intercultural.

Boétase agora a vista atrds para falar das obras —amplamente cofiecidas—
de dous autores cuxos nomes soan con forza ainda na actualidade. Por unha
parte, Fernando Azevedo e Jorge Martins analizan a obra Quando Hitler rou-
bou o coelbo cor-de-rosa, de Judith Kerr. Focalizan a stia anilise nos movemen-
tos migratorios con fundamento veridico que levaron 4 propia autora, de
orixe xudfa, dende Alemania ata Inglaterra, nunha viaxe de loita pola super-
vivencia. Por tltimo, Verénica Pousada Pardo fala do conflito da identidade
que sofre o leén Lafcadio, personaxe creado por Shel Silverstein, que, a tra-
vés dunha historia aparentemente #naif, reflexiona sobre temdticas complexas
como a morte, a guerra ou a violencia.

En definitiva, é incuestionable a actualidade desta tematica e a necesidade
de seguir achegando estudos e traballos que permitan deixar atrds de maneira
definitiva a censura de obras. O achegamento a materias ##boo nas producions
dirixidas ao lectorado mdis novo fan desta obra un recurso proveitoso e axei-
tado para mediadores, estudosos e interesados. Os conflitos bélicos e sociais
seguen dando problemas, causando mortes e inxustizas arredor do mundo.
Algunhas veces afastados da realidade préxima do lectorado, pero non por
iso desachegados da sia identidade como persoas, os temas que aqui foron
traballados deben ter cabida e sentido na formacién literaria dos mdis novos,
axudando 4 creacién da sda conciencia critica e fomentando a empatia nas
crianzas.

Maria Vidal-Franco
Universidad de Salamanca

